
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
নিবেদন ।
সকল প্রতিভা ও জ্ঞানের উৎস, সকল আশা ও সফলতার বিধাতা, পরমমঙ্গলময় ভগবানের করুণা স্মরণ করিয়া এই আত্মস্মৃতি লিখিতে প্রবৃত্ত হইয়াছিলাম। ইহা এক উদ্দেশ্য বিহীন খেয়াল মাত্র। মহাপুরুষদের জীবন জাতীয় গৌরব ও সম্পদ। ক্ষুদ্র ব্যক্তির জীবন হয়তে শুধু তাহার প্রিয়জনের কৌতুহল মিটাইতে পারে। তদতিরিক্ত আর কোন উচ্চতর উদ্দেশ্য সংসাধিত হইবে কিনা, তাহা কেবল নিরপেক্ষ সমালোচক ‘সময় বলিতে পারে। সাধারণ মানুষের জীবনেও শিক্ষাপ্রদ, বিচিত্র ঘটনাবলীর অভাব নাই। সেখানেও আশা-নৈরাশ্ব, জয়-পরাজয়, সাফল্য-বিফলতা, সুখ-দুঃখ, শান্তি-অশান্তি, এবং হৰ্ষ-বিষাদ প্রভৃতি বিভিন্ন ভাব ও অবস্থার সম্মোহন চিত্র দেখা যায়। -
এই অযোগ্য ব্যক্তির স্মৃতিগুলি কখনও পৃথিবীর আলোক দেখিবে, সে আশা লেখক হৃদয়ে পোষণ করিতেন না । তবে র্তাহার জীবন-নিয়তির সান্নিধ্য উপলব্ধি করিয়া তাহার হৃদয়ে এই আকাঙক্ষা ও আশা ক্রমে বলবতী হইয়াছে, যে র্তাহার প্রিয় সন্তান-সন্ততি ও ভবিষ্যৎ বংশধরগণ তাহাদের অবসর সময়ে, বিশেষতঃ দুঃখ, দৈন্য ও অশান্তির সময়ে, ইহার কোন কোন অংশ পাঠ করিয়া হয়তো কিছু উপকৃত হইতে পারিবে, অথবা অন্ততঃ তাহদের কৌতুহল মিটাইতে পারিবে।

		 এই পাতা শেষ সম্পাদিত হয়েছে ১৬:৪৬টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

